
Postovani,

Federalna uprava za inspekcijske poslove zaprimila je akt, broj i datum veze, kojim je
dostavljena zastupni¢ka inicijativa i zastupnitka pitanja, postavijena od zastupnika u
Zastupnitkom domu Parlamenta Federacije BiH Kajan Sanela, a koja se odnose na ,hitno
postupanje federalnih organa zbog ekoloske i zdravstvene katastrofe izazvane poZarima na
deponiji Uborak u Mostaru*,

UvaZeni zastupnik je, izmedu ostalog, zatraZio odgovore na sliedeca pitanja:

* .Da li je Ministarstvo zatraZilo izlazak federalnog okolisnog inspektora na teren i,
ukoliko jeste, kada je inspektor izasao, $ta je utvrdio i koje je mjere naloZio?“i

* .Da li je deponija Uborak u protekle tri godine bila predmet federalnog inspekcijskog
nadzora? Molim dostaviti datume izvrsenih inspekcijskih nadzora, zapisnike, utvrdene
nepravilnosti i izre¢ene mjere?”,

S tim u vezi, dostavljamo Vam hronologki postupanje federalnog inspektora za zastitu okolisa
i federalnog gradevinskog inspektora Federalne uprave za inspekcijske poslove vezano za
predmetnu deponiju u Mostaru:

Naime, u Federalnom urbanisticko-ekoloSkom inspektoratu se vode tri odvojena
inspekcijska postupka vezano za predmetnu lokaciju.

Federalni inspektor zastite okoliSa u okviru svoje nadleznosti, provodi dva inspekcijska
postupka, i to: deponija komunalnog otpada Uborak koja je prestala sa prijemom otpada a
koja je zapeCacena RjeSenjem, i Regionalna deponija krutog komunalnog otpada Mostar na
kojoj se odlaze komunalni otpad bez pribavljene okolinske dozvole od strane nadleznog
ministarstva.

Federalni gradevinski inspektor provodi inspekcijski postupak u vezi izvodenja gradevinskih
radova unutar prostora regionalne deponije krutog otpada u Mostaru, a bez pribavljenog
odobrenja za gradenje od strane nadleznog Federalnog ministarstva prostornog uredenja.

Prvenstveno, na predmetnoj lokaciji su nezakonito izvedeni radovi na proSirenju deponijskog
prostora uz postoje¢u kasetu deponije 1.+3. deponije, tzv. ,sedlo” — novo tijelo na kojem se
odlaze komunalni otpad, koje je izvodilo pravno lice JP Deponija d.o.0. Mostar bez
pribavljenih dozvola od nadleZznih ministarstava (okoliSne dozvole i odobrenja za gradenje).

Federalni inspektor zastite okoliSa je izrekao mjeru zabrane odlaganja otpada na
spornom prostoru deponije, a aktivnosti koje su prethodile ovakvoj mjeri su sljedece:

U oktobru 2023. godine operater deponije — pravno lice JP Deponija je zapocelo sa
izvodenjem radova na proSirenju deponijskog prostora uz postoje¢u kasetu deponije 1.+3.
(prostor tzv. ,sedla®) bez potrebnih odobrenja nadleznog ministarstva okoli§a, ¢ime je
izvr§ena promjena u radu koja nije prijavljena Inspektoratu.

Operater deponije JP Deponija je u to vrijeme tvrdio da vrsi zastitu potoka SuSica, te da ne
izvodi radove na proSirenju deponijskog prostora.

Radovima koje je tada vrSio, u cilju proSirenja deponijskog prostora, izvrSio je devastiranje
postojeCe kasete deponije 1.+3. i doveo do oneiS¢enja okoliSa, za $ta je postupajuci
inspektor zastite okoliSa RjeSenjem naloZio zabranu izvodenje daljih radova na
iskopavanju zemljanog sloja uz kasetu deponije 1.+3., te izvodenja svih ostalih radova
u cilju prosirenja deponijskog prostora, do pribavljanja odobrenja Federalnog
ministarstva okolisa i turizma, te da odmah, po prijemu rjeSenja, poduzme sve
odgovaraju¢e preventivne mjere, kako bi se zbog dosada izvedenih zemljanih radova
iskopavanja uz kasetu 1.+.3. deponije, sprije€ilo zagadenje okoli$a (tla, voda i zraka).

Zatim je dodatnim RjeSenjem naloZeno da se o izvedenim radovima iskopavanja zemljanog
sloja uz kasetu deponije 1.+3., te izvodenju svih ostalih radova u cilju prosirenja deponijskog
prostora obavijesti Federalno ministarstvo okoliSa i turizma u cilju propisivanja odgovarajucih
preventivnih (hitnih) mjera kako bi se sprije€ilo zagadenje okoli$a, i da se angaZovanjem
ovlastenog nosioca izrade projektne dokumentacije, izradi projekat sanacije dijela deponije
na kojem su izvedeni radovi iskopavanja uz kasetu 1.+.3. deponije, i isti nakon izrade dostavi
Federalnom ministarstvu okoli$a i turizma na odobravanje.

Na temelju naloZenih mjera postupajuceg inspektora, operater deponije se u decembru 2023.
godine obratio Federalnom ministarstvu okoli§a i turizma (FMOIT) sa zahtievom za
pribavljanje odobrenja za prosirenje deponijskog prostora na prostoru ,sedla“, uz dostavljanje
projekta “Glavni projekat potoka SuSica i sanacija prostora oko potoka, otkopanog prilikom
radova na kaseti Ill Regionalne deponije Uborak-Budevci u Mostaru”, izradenog od strane
IPSA INSTITUT d.o.o. Sarajevo.

Federalno ministarstvo okoli$a i turizma je taj zahtjev operatera deponije za povecanje
kapaciteta odlagaliSta odbacilo Zakljutkom od 21.05.2024. godine, navodeéi kao razlog da je
presudom Kantonalnog suda u Sarajevu od 20.12.2023. godine poniétena okoli§na dozvola.

Potom je isto ministarstvo novim Zakljuckom od 23.05.2024. godine nalozZilo operateru
deponije — JP Deponija d.0.0. Mostar da dostavi projektnu dokumentaciju koja se odnosi na
sanaciju dijela deponije (ne da odlaZe otpad) na kojem su izvedeni radovi iskopavanja uz
kasetu 1.+3. deponije, kako bi se sprijecilo dalje zagadenje okolisa.

U meduvremenu, operater deponije je nastavio sa izvodenjem radova na prosirenju
deponijskog prostora, te u septembru 2024. godine zavrsio prosirenje deponijskog
prostora na prostoru tzv. ,sedla“, sve bez potrebnog odobrenja Federalnog
ministarstva okoli$a i turizma.

Postupajuci prije svega po sluzbenoj duznosti, i po zahtjevu gradanske incijative u kojem je,
izmedu ostalog, navedeno da je na deponiji ,aktivirano novo tijelo za odlaganje otpada -
»~Sedlo” koje zauzima prostor izmedu dvije kasete, za koju deponija i grad nisu dobili nikakvu
dozvolu®, postupajuci federalni inspektor zastite okolia je dana 07.05.2025. godine izvrio
inspekcijski nadzor na lokaciji predmetne deponije i tom prilikom utvrdio da je operater
deponije JP DEPONIJA d.o.0. Mostar, nakon zavr$etka izvodenja radova na prosirenju
deponijskog prostora na prostoru tzv. ,sedla, zapoéeo sa odlaganjem mijeSanog
komunalnog otpada bez prethodno pribavljenog odobrenja/okoliSne dozvole od
nadleznog ministarstva, za odlaganje otpada na tom prostoru.

Imajuéi u vidu da je Kantonalni sud u Sarajevu presudom od 20.12.2023. godine ponistio
okoli$nu dozvolu koju je operater — JP Deponiju imao pribavljenu samo za postojeée kasete
deponije, a kako je operater deponije svojevoljno zapoéeo sa aktivnostima odlaganja
otpada na prostoru ,;sedla“ bez prethodno pribavljenog odobrenja/dozvole nadleznog
ministarstva, federalni inspektor zastite okoli$a je, postupajuéi u skladu sa zakonom, izrekao
mjeru zabrane odlaganja koja glasi: ,Zabranjuje se odlaganje mijeSanog komunainog
otpada na prostoru tzv. ,sedla“, koji se nalazi uz kasetu 1.+3. deponije, bez odobrenja
nadleznog ministarstva ili pribavljene okoli§ne dozvole“, sa utvrdenim rokom - ,zabrana
odlaganja tece od 01.09.2025. godine, a traje do pribavijanja odobrenja/okoli$ne dozvole za
navedeni prostor.“

Na naprijed navedeno rieSenje o zabrani odlaganja otpada na prostoru ,sedla“, operater
deponije je uloZio Zalbu koja je dalje proslijedena FMOIT-u na nadlezno rie$avanje.

Bitno je istaci da je operater deponije JP Deponija prvobitno postovao mjeru zabrane
odlaganja otpada na ,sedlu” iz rjeSenja inspektora. Medutim, gradska uprava Grada
Mostara je odluéila proglasiti stanje tehni¢ko-tehnoloske nesreée na podrué¢ju Grada
Mostara uzrokovane prekidom usluge odvoza komunalnog otpada, te je potom Stab Civilne
zastite Grada Mostara naredio operateru deponije nastavak odlaganja otpada na
deponiji. Nakon toga je ponovo obavljen inspekcijski nadzor te je konstatovano da je

operater deponije nastavio sa odlaganjem otpada suprotno rieSenju inspektora.

Predmet je potom dostavljen na postupanje Kantonalnom tuzilastvu HNK.

U meduvremenu, Federalno ministarstvo okoli$a i turizma je kao drugostepeni organ,
rjeSavajuci po Zalbi, RjeSenjem br. UP Il 05/2-02-19-7-38/25 od 18.09.2025. god. odbilo Zalbu
zalitelja i potvrdilo RjeSenje federalnog inspektora zastite okoli$a kojim se zabranjuje
odlaganje komunalnog otpada, ¢ime je isto postalo konaéno u upravnom postupku.

Dan nakon $to je potvrdeno rjeSenje postupajuceg inspektora, tj. 19.09.2025. godine,
Federalno ministarstvo je izdalo okoli§nu dozvolu broj: UP-1-05/2-23-11-201/19-2 SM od
19.09.2025. godine, u &ijem dispozitivu stoji da se ista izdaje za izgradnju nove sanitarne
plohe (faza 4 i faza 5) povrSine 2,53 ha, dok su dalje u obrazloZenju, izmedu ostalog,

navedeni projektovani kapaciteti, period koritenja do 2029. godine i mijere za fazu
eksploatacije koje podrazumijevaju odlaganje otpada.

Obzirom na ¢injenicu da je rjeSenje inspektora potvrdeno, a da je ministarstvo izdalo novu
okolidnu dozvolu za izgradnju nove sanitarne plohe (faza 4 i faza 5), gdje se u dispozitivu
odobrava odlaganje otpada, postupajuéi federalni inspektor je od FMOIT-a zatrazio hitno
pojadnjenje za koje je sve aktivnosti izdata predmetna okoliSna dozvole, ukazujuéi na
nejasnocu da li je ista izdata isklju€ivo za izgradnju nove kasete ili i za odlaganje otpada
na toj kaseti.

Federalno ministarstvo je aktom od dana 04.11.2025. godine potvrdilo da je okoliSna
dozvola br. UP-1-05/2-23-11-201/19-2 SM od 19.09.2025. godine izdata za izgradnju nove
sanitarne plohe (faza IV | faza V) povrSine 2,53 ha sa svom potrebnom infrastrukturom
za izgradnju, kao i za odlaganje na ¢esticama navedenim u tacki 1. okoli$ne dozvole.

Nadalje Vas informiSemo da je pored rjeSenja federalnog inspektora zastite okoli§a o zabrani
odlaganja otpada na prostoru ,sedla“, na snazi bilo i rjeSenje federalnog gradevinskog inspektora
kojim je naloZena obustava daljeg izvodenja gradevinskih radova i uklanjanje izgradenog bez
odobrenja za gradenja na prostoru regionalne deponije krutog komunalnog otpada u Mostaru.

Naime, federalni gradevinski inspektor je, takoder, nakon zaprimlijenog zahtjeva za vr§enje
inspekcijskog nadzora nad izvodenjem gradevinskih radova na prosirenju tzv. ,sedla“, izvrSio
inspekcijski nadzor na licu mjesta dana 27.10.2023. godine, kojom prilikom je konstatovano
da se u trenutku inspekcijskog nadzora izvode gradevinski radovi iskopa izmedu starog
tijela deponije i aktivnog tijela deponije u krugu regionalne deponije krutog otpada u
Mostaru, bez odobrenja za gradenje pribavijenog od strane nadleznog ministarstva, nakon
¢ega zapisnikom obustavlja daljnje izvodenje gradevinskih radova na predmetnoj
lokaciji.

Shodno navedenom, postupajuéi gradevinski inspektor je donio Rjesenje kojim nalaze
obustavu daljnjeg izvodenja gradevinskih radova, uklanjanje izgradenog bez
odobrenja za gradenje na prostoru Regionalne deponije krutog otpada u Mostaru, i
uspostave prijasnjeg stanja, a isto pocinje te¢i od dana uruéenja Zapisnika od 27.10.2023.
godine.

Rjesavajuci po Zalbi JP DEPONIJA d.o.o0. Mostar, izjavljenoj protiv rieSenja Federalne uprave
za inspekcijske poslove, Federalno ministarstvo prostornog uredenja (FMPU) uvaZava Zalbu,
ponistava ozalbeno rieSenje i predmet vra¢a prvostepenom organu na ponovni postupak. U
obrazloZenju rjeSenja je, izmedu ostalog, navedeno da nije izvr§ena ta¢na i nedvosmislena
identifikacija katastarskih Cestica na kojima je vrSen gore opisani iskop, odnosno dispozitiv
rieSenja je nedoreen i ne sadrZi dovoljno elemenata na osnovu kojih bi ministarstvo
nesporno moglo utvrditi da li se radi o prostoru regionalne deponije krutog otpada u Mostaru
za koji je izvrSen prijenos nadleZnosti na kantonalno ministarstvo ili se pak radi o prostoru na
kome je predvideno proSirenje tijela Regionalne deponije krutog otpada u Mostaru, a za koji
postupak vodi ovo federalno ministarstvo.

Naime, bitno je ista¢i da je Vlada Federacije BiH donijela Odluku V. Broj. 1198/2015 od
10.09.2015. godine (,Sluzbene novine Federacije BiH", broj: 72/15) o davanju saglasnosti
za prijenos nadleznosti Kantonalnom ministarstvu prostornog uredenja HNK za
okonéanje postupka donosenja odobrenja o gradenju Regionalne deponije krutog
otpada u Mostaru. Odluka vrijedi do okonéanja postupka donosenja odobrenja za
gradenje Regionalne deponije krutog otpada u Mostaru (postupak izdavanja odobrenja
za gradenje okonc¢an je 2018. godine, a odobrenje za upotrebu izdato 2019. godine).

Postujuéi stav ministarstva, Federalna uprava za inspekcijske poslove, rjeavajuéi u
ponovnom postupku, zatraZila je od ovlastenog sudskog vjeStaka geodetske struke
identifikaciju katastarskih Cestica na kojima je izvrS8en iskop, nakon ¢ega je federalni
gradevinski inspektor ponovo izvrsio inspekcijski nadzor na licu mjesta dana 03.09.2024.
godine, kojom prilikom je, izmedu ostalog, konstatovao da je investitor nastavio sa
izvodenjem gradevinskih radova i prosirio ve¢ izvedeni iskop, a sve bez pribavljenog
odobrenja za gradenje (radove su izvodili prema ,Glavnom projektu potoka Susica i sanaciji
prostora oko potoka, otkopanog prilikom radova na kaseti Ill Regionalne deponije Uborak-
Budevci u Mostaru”, izraden od strane IPSA INSTITUT d.o.o. Sarajevo).

Shodno navedenom postupajuci federalni gradevinski inspektor je donio Rjesenje kojim
nalaze obustavu daljnjeg izvodenja gradevinskih radova na prostoru regionalne
deponije krutog otpada u Mostaru, za koje je potrebno odobrenje za gradenje od
nadleznog ministarstva, i uklanjanje izgradenog bez odobrenja za gradenje u roku od
45 dana od dana prijema rjesSenja, te da o istom obavijesti postupaju¢eg inspektora. Na
navedeno rjesenje subjekt nadzora nije izjavio Zzalbu, ¢ime je rieSenje postalo konaéno
u upravnom postupku.

Dana 23.01.2025. godine federalni gradevinski inspektor je izvr$io inspekcijski nadzor na licu
mjesta, kojom prilikom je konstatovao da investitor nije postupio po nalozenim mjerama iz
rieSenja nego je na mjestu izvedenih gradevinskih radova izvr§io nasipanje komunalnog
otpada, nakon ¢ega je izrekao kaznene mjere pravnom i odgovornom licu.

Nadalje, dana 07.05.2025. godine federalni gradevinski inspektor je ponovo izvr§io
inspekcijski nadzor na licu mjesta, kojom prilikom je inspektoru predoéeno na uvid Rjesenje
o legalizaciji proSirenog dijela prostora postojece deponije UBORAK-DURDEVCI na
lokaciji “SEDLO” od 14.04.2025. godine, izdato od strane Odjela za urbanizam,
izgradnju/gradenje Grada Mostara (bez pecata pravosnaznosti).

Obzirom da je RjeSenje o legalizaciji izdao nenadlezan organ, federalni gradevinski
inspektor se obratio FMOIT-u traZe¢i ocitovanje o stvarnoj nadleznosti federalnog
gradevinskog inspektora u postupanju nad predmetnom izgradnjom. Istovremeno se obratio i
Odjelu za urbanizam i gradnju/gradenje Grada Mostara zahtjevom za dostavu dokumentacije
(kopiju pravosnaznog RjeSenja o legalizaciji izvedenih radova i odluku na osnovu koje je
izvrSeno izdavanje istog), obzirom da je izdavanje odobrenja za izvodenje gradevinskih
radova na prostoru deponije u nadleznosti Federalnog ministarstva prostornog uredenja.

Ovaj organ je dana 04.09.2025. godine od Federalnog ministarstva zaprimio trazeni odgovor
na upit o stvarnoj nadleznosti federalnog gradevinskog inspektora u postupanju nad
predmetnom izgradnjom, gdje su potvrdili nadleznost federalnog ministarstva i
Federalne uprave za inspekcijske poslove.

Uvazavajuéi stav FMOIT-a kojim potvrduju nadleznost federalnog gradevinskog inspektora u
postupanju po predmetnom, federalni gradevinski inspektor je dana 16.09.2025. god. ponovo
zatraZio od Grada Mostara dostavu dokumentacije (ovjerenu kopiju pravosnaznog Rjesenja o
legalizaciji i odluku/zaklju€ak/rieSenje na osnovu koje je izdato predmetno rje$enje), odnosno
na osnovu koje je nadleznost izdavanja akata za predmetne radove sa, stvarno
nadleznog, Federalnog ministarstva prostornog uredenja, presla u nadleznost Grada
Mostara. Kako Grad Mostar nije dostavio trazenu dokumentaciju, postupajuéi gradevinski
inspektor je uputio Urgenciju za dostavu dokumentacije, koja do danas nije dostavljena.

Sto se tite daljeg postupanja federalnog inspektora zastite okoli$§a nakon pozara na deponiji
u Mostaru, dana 26.06.2026. izvrSen je inspekcijski nadzor na licu mjesta. Obzirom da je u
trenutku vrSenja inspekcijskog nadzora deponija jo§ uvijek bila zahvaena pozarom,
inspektor nije bio u moguénosti saciniti zapisnik na licu mjesta, jer se sva dokumentacija
potrebna za utvrdivanje Cinjenica nalazila u upravnoj zgradi koja je bila zatvorena i bez

napajanja elektriéne energije i iz koje su evakuisani svi uposlenici. lako je federalni inspektor
zastite okoliSa od operatera deponije usmenim i pismenim putem zatraZio dostavljanje
zapisnika inspektora za zastitu od poZara, kao i zapisnik vatrogasaca, odgovorno lice je
izjavilo da istim ne raspolaZe. Zapisnik je saginjen naknadno i poslan odgovornom licu na
izjasnjenje, u skladu sa Zakonom o inspekcijama (“Sluzbene novine Federacije BiH”, broj:
73/14 1 19/17).

Nakon pribavijenje dokumentacije i izjanjenja stranke, postupajuéi inspektor ée nastaviti
inspekcijski postupak i donijeti mjere u skladu sa zakonom.

S postovanjem,

DI

y &a Prvulovié

Dostavljeno:
Sekretar Zastupni¢kog doma Parlamenta F BiH - Ivan Mili€evié;

. Generalna sekretarka Vlade F BiH — dr.sci. Edita Kalajdzi¢;
3. Sanel Kajan — zastupnik;
4. Arhiva;

